(JPA. (S) 3189/J1d. 2.)

KERAJAAN SERI PADUKA BAGINDA
MALAYSIA

PEKELILING PERKHIDMATAN BIL. 8 TAHUN 1973'

BAYARAN-BAYARAN, ELAUN-ELAUN DAN PAMPASAN-
PAMPASAN (FEES, ALLOWANCES AND BONUSES) YANG
BOLEH DISIMPAN OLEH PEGAWAI-PEGAWAI KERAJAAN
BAGI KERJA-KERJA LUAR DENGAN BADAN-BADAN
BERKANUN/PERNIAGAAN

Peraturan Lama

Dari masa ke semasa pegawai-pegawai Kerajaan telah dilantik
untuk menjalankan kerja-kerja sambilan dalam badan-badan
berkanun/perniagaan samada sebagai ahli atau pun pengerusi
lembaga badan-badan tersebut. Kerja-kerja luar daripada perkhid-
matan masing-masing itu boleh jadi dijalankan atas sifat mereka
sebagai kakitangan awam (public capacity) atau pun orang
persendirian (private capacity) kerana lantikan mereka itu kadang-
kala dibuat atas nama jawatan atau pun sebagai wakil sesuatu
Jabatan/Kerajaan dan kadang-kadang dibuat atas nama sendiri.
Diantara badan-badan berkanun/perniagaan ini, ada yang mem-
beri bayaran-bayaran, elaun-elaun atau pampasan-pampasan
kepada ahli-ahli dan pengerusi lembaga mereka dan ada yang
tidak membuat sebarang bayaran.

2. Peraturan mengenai setakat manakah bayaran-bayaran yang
diterima bagi pekerjaan-pekerjaan luar itu boleh disimpan (retain)
oleh kakitangan awam pada umumnya adalah sebagaimana yang
ditetapkan dalam “The Fees (Public Officers) Regulations, 1953”
yang dipinda dari masa ke semasa. Sebagai tambahan kepada
peraturan itu, Jabatan Perkhidmatan Awam telah mengeluarkan
satu Surat Pekeliling JPA. Sulit 3189/29 bertarikh 13hb Januari,
1971 yang menetapkan bahawa pegawai-pegawai Kerajaan yang
menjadi ahli/pengerusi lembaga badan-badan berkanun yang
tertentu sahaja dibenarkan menyimpan bayaran-bayaran setakat
$500 atau $250 sebulan mengikut kedudukan pegawai-pegawai
itu, 1aitu samada mercka memegang jawatan-jawatan Persekutuan
atau jawatan-jawatan Negeri.

Peraturan baru—Bayaran-bayaran yang boleh disimpan

3. Mulai daripada 1hb Januari, 1973 adalah ditetapkan iaitu
pegawai-pegawai Kerajaan Persekutuan samada mereka itu
memegang jawatan-jawatan Persekutuan atau jawatan-jawatan
Negeri yang menjadi ahli/pengerusi lembaga dalam badan-badan
berkanun/perniagaan atas sifat mereka sebagai kakitangan awam
atau pun orang persendirian adalah dibenarkan menyimpan
bayaran-bayaran, elaun-elaun dan pampasan-pampasan, termasuk
bayaran bagi menghadiri mesyuarat, yang dibuat oleh badan-
badan itu terhad kepada 3$500 sebulan tidak kira berapa

banyak badan-badan yang seseorang itu menjadi ahli’pengerusi.
Badan-badan berkanun,perniagaan vang tidak ada membuat
sebarang bavaran kepada pegawai-pegawai Kerajaan vang menjadi
ahli 'pengerusi dalam badan-badan itu tidak dibenarkan berbuat
demikian tanpa terlebih dahulu mendapat kebenaran daripada
Perbendaharaan Persekutuan bagi badan-badan Persekutuan atau
Kerajaan Negeri bagi badan-badan Negeri.

Elaun Perjalanan dan Flaun Hidup (Makan dan Loging)

4. Pegawai-pegawai Kerajaan yang mewakili Kerajaan di badan-
badan berkanun/perniagaan boleh memilih mana satu kadar-
kadar Elaun Perjalanan dan Elaun Hidup vang mereka suka, iaitu
mengikut kadar-kadar elaun yang dibavar oleh Kerajaan atau
pun kadar-kader yang dibavar oleh badan-badan berkanun/
perniagaan pada masa mereka menghadziri mesyuarat atau men-
jalankan kerja-kerja sebagai wakil badan-badan itu. Elaun itu
akan dibayar oleh Kerajaan jika pegawai-pegawai itu memilih
kadar-kadar Kerajaan, dan dibayar oleh badan-badan berkenaan
jika pegawai itu memilih kadar-kadar badan berkanun/perniagaan
1tu.

Perlantikan

5. Perlantikan ke badan-badan berkuanun/perniagaan akan dibuat
seperti berikut:

(@) Pegawai-pegawai Persekutuan

(1) Perlantikan ke badan-badan berkanun akan dibuat
oleh Kementerian vang berkenaan.

(ii) Perlantikan ke badan-badan perniagaan yang Kera-
jaan  Persekutuan mempunvai kepentingan atau
“equity interest™ akan diperbuat dengan persetujuan
Perdana Menteri melalui Jabatan Perkhidmatun
Awam.

(b) Pegawai-pegawai Persekutuan vang berkhidmar dengan
Kerajaan-kerajaan Negeri
(i) Perlantikan ke badan-badan berkanun akan dibuat
oleh Menteri Besar/Ketua Menteri.

(ii) Perlantikan ke badan-badan perniagaan yang Kera-
jaan Negeri mempunyai kepentingan “‘cquity
interest” akan diperbuat oleh Menteri Besar ‘Ketua
Menteri dengan persetujuan Perdana Menteri melalui
Jabatan Perkhidmatan Awam.

(¢c) Pegawai-pegawai Negeri

Perlantikan ke badan-badan berkanun Negeri akan di
buat oleh Menteri Besar/Ketua Menteri.

Persatuan Peladang

6. Pegawai-pegawai Kerajaan yang diminta menjadi pengarah-
pengarah Persatuan Peladang adalah dibenarkan menerima bonus
tidak lebih daripada 109, daripada keuntungan bersech Persatuan-
persatuan itu dan had pemberian bonus itu akan ditetapkan oleh
Lembaga Pertubuhan Peladang.

''Cara Penerimaan Bayaran?

7. Bayaran-bayaran itu akan dibuat oleh badan-badan berkanun/
perniagaan terus kepada pegawai-pegawai berkenaan dan pegawai-
pegawai itu bolehlah menyimpan setakat $500 sahaja dari jumlah-
jumlah bayaran itu sebulan. Sebarang bayaran yang berlebihan
daripada $500 bagi sesuatu bulan itu hendaklah diserah kepada
Perbendaharaan Persekutuan atau Negeri mengikut mana yang
berkenaan.

Istilah “Pegawai Kerajaan”

8. Pegawai-pegawai Kerajaan yang dimaksudkan dalam Pekeliling
ini termasuklah pegawai-pegawai separa-Kerajaan yakni yang
berkhidmat dengan badan-badan berkanun dan kuasa-kuasa
tempatan.

9. Dengan pengeluaran Pekeliling Perkhidmatan ini, maka per-
aturan yang dibuat dalam Surat Pekeliling JPA. Sulit 3189/29
bertarikh 13hb Januari, 1971, adalah dibatalkan.

DATUK ABDULLAH BIN AYUB,

Ketua Pengarah Perkhidmatan Awam,
Malaysia

JABATAN PERKHIDMATAN AWAM,
MALAYSIA,

BANGUNAN UM.B.C.,
KuarA LUMPUR,
21hb Mac, 1973.

CATATAN:

! Dibatalkan menurut Pekehlmg Perkhidmatan Bil. 8 Tahun 1978 mulai
15hb September, 1978.

? Sila rujuk Surat Pekeliling Perkhidmatan Bil. 2/74 bertarikh 30hb Januari,
1974.

JABATAN CETAK KERAJAAN, KUALA LUMPUR
11001—10-4-73.



